
此錄余得之婁江趙凡夫。凡夫卜居寒山廿有餘載，研心書史，旁通梵典，所著述不下百

餘種。曾以彙草貽余，余受而讀之，皆古文奇字，覺世真詮，不第如詞章家藻繢汎博為

工者。歲庚申，端陽後日，以公謁，艤舟吳門，同寅司農雲我王公、司理碧山劉公，拉

余徃遊支硎，拜寒山、天平諸勝，且欲過凡夫之廬而問焉，此碧山劉公意也。維時傾蓋

間，遂以國朝數大事相咨，首及革除。凡夫云：近得此錄於友人，甚確而有據。所載顛

末，亦與我學《大政》等書略有異同，蓋寔錄也。方今聖化醇洽，表章忠義，當日遜國

諸臣，皆得以捐軀受祀。纂修者倘得是書而攷之，固可佐見聞之所不逮，是安可不傳乎？

予因請而錄焉，并付剞劂，以見史公之真能致身，而凡夫之留心典故，茲亦其一班云。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

